Ту-22М3 შორეული ავიაციის ბომბდამშენი №20 - 37-ე საჰაერო არმიის, დონბასის 22-ე გვარდიული  მძიმე  ბომბდამშენთა საავიაციო დივიზიის  (ავიაბაზა ენგელსი), შაიკოვკას (კალუგის ოლქი) 52–ე გვარდიული მძიმე ბომბდამშენთა საავიაციო  პოლკი.
ეკიპაჟი – ეკიპაჟს მეთაური (პოლკის მეთაურის მოადგილე) ვიცე–პოლკოვნიკი ალე–ქსანდრ კოვენცოვი (უგზო–უკვლოდ დაკარგული); მეორე მფრინავი მაიორი ვიაჩესლავ მალკოვი; შტურმან–ოპერატორი მაიორი ვიქტორ პრიადკინი (დაიღუპა); შტურმან–ნავი–გატორი მაიორი იგორ ნესტეროვი (დაიღუპა).
თვითმფრინავი 9 აგვისტოს, გამთენიისას  ჩამოაგდეს.  გავრცელებული ინფორმაციით ის Бук-М1–ით ჩამოაგდეს (ქართული მხარის განცხადებით 9 აგვისტოს Бук-М1–მა 4 თვით-მფრინავი ჩამოაგდო, კიდევ 1 – 10 აგვისტოს). 
თუმცა ერთ-ერთი რუსი ექსპერტის ვარაუდით, თვითმფრინავი Оса-АК/АКМ-ით ჩამო-აგდეს. ღამით,  შაიკოვკადან აფრენილმა, რამდენიმე შორეულმა ბომბდამშენმა, საქართვე-ლოს ტერიტორია დაბომბა. უკან  გაბრუენების დროს  ერთ-ერთი  მათგანი  გაურკვეველი მიზეზით 12000-დან 4000-მეტრის სიმაღლემდე დაეშვა, რა დროსაც მას  საზენიტო  რაკეტა მოხვდა და გორიდან  50კმ-ის  მოშორებით, საჩხერის რაიონ  სოფელ კორბოულის მახლო-ბლად  ჩამოვარდა  (ქართული  მხარის  განცხადებით,  9  აგვისტოს  Оса-АК/АКМ-ს თვით-მფრინავი არ ჩამოუგდია (1 თვითმფრინავი, მან 8 აგვისტოს ჩამოაგდო)).
თვითმფრინავი რომ რადიოლოკაციური დამიზნების რაკეტით ჩამოაგდეს, ამას ვია–ჩესლავ მალკოვის ნათქვამიც ადასტურებს. მისი თქმით ჩამოგდებამდე რადიოლოკაცი–ური დასხივების შემატყობინებელი სისტემა ჩაირთო.
სავარაუოდოდ, თვითმფრინავი, მაინც  Бук-М1–ის მიერაა ჩამოგდებული, რადგან Ту-22М3–ის ტიპის თვითმფრინავი, რომელიც არც ისე პატარა ზომისაა, რაკეტის მოხვედრამ იმდენად დააზიანა, რომ ეკიპაჟის 4 წევრიდან, გადარჩენა მხოლოდ ერთმა მოახერხა (ამასთან, ქართული მხარის განცხადებით 9 აგვისტოს ПВО–ს სისტემებიდან, მხოლოდ Бук-М1–მა იმუშავა და 4 თვითმფრინავი ჩამოაგდო (თუმცა, ჩამოგდებული თვითმფრინა–ვების რაოდენობა ცოტა საეჭვოა. აქ, ალბათ უფრო გაშვებულ რაკეტებზეა საუბარი, რომ–ლის ნაწილმაც შესაძლოა შემდგომ სამიზნეც დაკარგა.))

სხვადასხვა ინფორმაცია ვრცელდებოდა თვითმფრინავის ტიპზე და წარმომავლობა–ზეც. ზოგიერთი წყაროს ინფორმაციით ის სსძ–ს ასტარახანის ოლქის ქალაქ ახტუბინსკის ჩკალოვის 929–ე სახელმწიფო საფრენოსნო–საგამოცდო ცენტრს ეკუთვნოდა და მზვერავი Ту-22МР (Ту-22М3Р) იყო, ბორტი №36.
თუმცა თვითმფრინავის წარმომავლობის დადგენა რამდენიმე ფაქტი მოხდა. 2008 წლის 30 სექტემბერს, შაიკოვკას ბაზაზე ეკიპაჟის წევრებთან გამოსამშვიდობებელი ცერე–მონიალი ჩატარდა. გარდა ამისა, ეკიპაჟის გადარჩენილი წევრი, მაიორი ვიაჩესლავ მალ–კოვი, რომელიც ტამბოვიდან არის, კალუგის ოლქის მახლობლად შორეული ავიაციის შენაერთებში მსახურობდა.
ომის შემდგომ, რუსი სამხედროებისა და ჟურნალისტების მხრიდან, იყო მცდელობა ეკიპაჟის დაკარგული მეთაურის მოძებნისა. დაათვალიერეს ადგილები, სადაც თვითმ–ფრინავი ჩამოვარდა (თვითმფრინავის ნამსხვრევების ძირითადი ნაწილი ოკუპირებულ ტერიტორიაზე ჩამოცვივდა (რუსული წყაროებით ქარელის რაიონის ერთ–ერთ სოფელ-ში), მეორე ნაწილი კი მის მოსაზღვრე საჩხერის რაიონის ერთ–ერთ სოფელში (მათ შორის ეკიპაჟის მეთაურის კატაპულტირებული სავარძელი).). მიუხედავად მათი მცდელობისა, ეკიპაჟის მეთაურის ცხედრის მოძებნა მაინც ვერ მოხერხდა.
